
 

Оваа недела – од 15 до 19 ноември – се одбележува 11-тата годишна Меѓународна недела на образованието. Секоја година, 

оваа иницијатива ја прославува важноста и полезноста од меѓународното образование во Соединетите Држави и во светот.  

 

Главната тема оваа година е Работиме за одржлива иднина.   

 

Доброто образование е инвестиција, не само во вашата сопствена иднина, или иднината на вашите деца, туку и во иднината 

на оваа земја. Образованието овозможува подобра кариера, попрофесионална работна сила, и подобро разбирање на светот 

околу нас. Во денешната глобална економија меѓународното образование е уште позначајно. Еден пример за ова е нашата 

Фулбрајт програма, создадена пред 64 години со цел да промовира поголемо разбирање помеѓу народите и културите преку 

меѓународна образовна размена.   

 

Владата на Македонија, препознавајќи ја важноста на образовната размена, даде свој придонес од 100.000 американски 

долари за Фулбрајт програмата. Благодарение на овој придонес, бројот на Фулбрајт студенти во САД се зголеми повеќе од 

два пати.   

 

Во нашите Американски катчиња во Скопје, Битола и Тетово, исто така, нудиме бесплатни совети за образование за сите 

студенти и ученици заинтересирани да се школуваат во Соединтетите Држави. 

 

Денес, стотици студенти и ученици од Македонија учат во САД, а оваа година во Соединетите Држави има повеќе студенти 

запишани во образовните институции во САД отколку кога било порано. Едноставно факт е дека Соединетите Држави нудат 

поголеми можности за образование отколку било која друга земја во светот. Со над 3.000 акредитирани колеџи и 

универзитети во САД, ние буквално имаме за секого по нешто. И додека образованието во САД може да биде скапо, 

повеќето училишта нудат стипендии за студенти кои се квалификувани, а нашите советници за образование може да ви 

помогнат да ги најдете тие образовни институции.  

Образованието го храни нашиот ум, а меѓународното образование ни ги отвара видиците. Ве повикувам сите да размислите 

за продолжување на вашите студии во Соединетите Држави. Придружете ми се во прославувањето на Меѓународната недела 

на образовие. Ви посакувам среќно учење!   


